
	 1. Արտաքին գործերի նախարարություն
	13.02.2025թ.

	
	 № 1111/8034-25

	ՀՀ կառավարության և վարչապետի որոշման նախագծերի ընդունումը նպատակահարմար է, իսկ նախագծերի վերաբերյալ դիտողություններ և առաջարկություններ չկան:
	Ընդունվել է:

	2. Արդարադատության նախարարություն
	13.02.2025թ.

	
	№ /27.0.01/6324-2025

	1. Եվրոպական միությունում Հայաստանի Հանրապետության ներկայացուցչությանը կից պաշտպանության հարցերով կցորդի մասին» Հայաստանի Հանրապետության կառավարության որոշման նախագծով այսուհետ՝ Նախագիծ 1 նախատեսվում է սահմանել, որ Եվրոպական միությունում Հայաստանի Հանրապետության ներկայացուցչությանը կից գործում է Հայաստանի Հանրապետության պաշտպանության հարցերով կցորդ նստավայրը՝ Բելգիայի Թագավորություն, ք. Բրյուսել:
[bookmark: _Hlk190765931]Վերը նշվածի համար որպես լիազորող նորմ Նախագծի նախաբանում վկայակոչված է Դիվանագիտական ծառայության մասին օրենքի այսուհետ՝ Օրենք 10-րդ հոդվածի 5-րդ մասը, համաձայն որի՝ Կառավարության որոշման հիման վրա օտարերկրյա պետություններում Հայաստանի Հանրապետության դիվանագիտական ծառայության մարմնին կից կարող են գործել պաշտպանության հարցերով կցորդներ, ռազմական և առևտրական կցորդներ, մասնագիտացված միջազգային կազմակերպություններում Հայաստանի Հանրապետության ներկայացուցիչներ:
Միաժամանակ, Եվրոպական միությունում Հայաստանի Հանրապետության ներկայացուցչությանը կից պաշտպանության հարցերով կցորդի հաստիք սահմանելու մասին» Հայաստանի Հանրապետության վարչապետի (ուղղված՝ կառավարության) որոշման նախագծով այսուհետ՝ Նախագիծ 2, հիմք ընդունելով Օրենքի 10-րդ հոդվածի 8-րդ մասը, նախատեսվում է սահմանել Եվրոպական միությունում Հայաստանի Հանրապետության ներկայացուցչությանը կից Հայաստանի Հանրապետության պաշտպանության հարցերով կցորդի հաստիք;
Նախագիծ 1-ով և Նախագիծ 2-ով նախատեսվող կարգավորումների կապակցությամբ անհրաժեշտ ենք համարում նշել հետևյալը.
Օրենքի 10-րդ հոդվածի 5-րդ և 8-րդ մասերի բովանդակային վերլուծությունից ակնհայտ է դառնում, որ օրենսդիրը մասնագիտացված միջազգային կազմակերպությունների համար նախատեսել է միայն ներկայացուցիչների հաստիք, իսկ պաշտպանության հարցերով կցորդների, ռազմական և առևտրական կցորդների հաստիքները նախատեսված են միայն օտարերկրյա պետությունների համար, ուստի Եվրոպական միությունում Հայաստանի Հանրապետության ներկայացուցչությանը կից Հայաստանի Հանրապետության պաշտպանության հարցերով կցորդի հաստիք ստեղծելը խնդրահարույց է Օրենքի 10-րդ հոդվածի 5-րդ մասի տեսանկյունից: Վերոգրյալի համատեքստում խնդրահարույց է նաև Նախագիծ 2-ը:
1. Նախագիծ 1-ին  և Նախագիծ 2-ին կից ներկայացված հիմնավորման այսուհետ՝ Հիմնավորում 2-րդ կետի համաձայն՝ Հաշվի առնելով վերջին շրջանում պաշտպանական, անվտանգային և ռազմական ոլորտներում Բելգիայի և Եվրոպական միության հետ Հայաստանի համագործակցության էական զարգացումը՝ նախատեսվում է Հյուսիսատլանտյան պայմանագրի կազմակերպությունում  այսուհետ՝ ՆԱՏՕ ՀՀ առաքելությանը կից պաշտպանական հարցերով կցորդին համատեղության կարգով Բելգիայում և ԵՄ-ում որպես ՀՀ պաշտպանության հարցերով կցորդ նշանակելը և հավատարմագրելը: …
ՀՀ կառավարության 2024 թվականի փետրվարի 15-ի N 221-Ա որոշման համաձայն՝ ՆԱՏՕ-ում ՀՀ առաքելությանը կից գործում է ՀՀ պաշտպանության հարցերով կցորդ նստավայրը՝ Բելգիայի Թագավորություն, ք. Բրյուսել: Հետևաբար, սույն նախագծով նախատեսվում է ՆԱՏՕ-ի պաշտպանության հարցերով կցորդին համատեղության կարգով նշանակել և հավատարմագրել նաև Եվրոպական միությունում:
Միաժամանակ, Հիմնավորման 4-րդ կետում նշվում է՝ նկատի ունենալով, որ սույն նախագծի ընդունմամբ հետագայում նախատեսվում է ՆԱՏՕ-ի պաշտպանության հարցերով կցորդին համատեղության կարգով նշանակել և հավատարմագրել Եվրոպական միությունում, ուստի Որոշման նախագիծը ՀՀ 2025 թվականի պետական բյուջեի եկամուտներում և ծախսերում փոփոպությունների չի հանգեցնում::
Հիմնավորման նշված փաստարկների կապակցությամբ հարկ է նկատել, որ Նախագիծ 1-ի և Նախագիծ 2-ի համաձայն՝ նախատեսվում է սահմանել Եվրոպական միությունում Հայաստանի Հանրապետության ներկայացուցչությանը կից Հայաստանի Հանրապետության պաշտպանության հարցերով կցորդի հաստիք, սակայն Եվրոպական միությունում ՆԱՏՕ-ի պաշտպանության հարցերով կցորդին համատեղության կարգով նշանակելու վերաբերյալ որևէ դրույթ առկա չէ: Բացի այդ, Հիմնավորմամբ նշվածի վերաբերյալ Օրենքում համապատասխան իրավական հիմքեր ևս առկա չեն: Ուստի, նշվածների համատեքստում գտնում ենք, որ Նախագիծ 1-ը և Նախագիծ 2-ը և վերջիններիս հիմնավորումներն անհրաժեշտ է համապատասխանեցնել միմյանց:
1. Բելգիայի Թագավորությունում Հայաստանի Հանրապետության դեսպանությանը կից պաշտպանության հարցերով կցորդի մասին» Հայաստանի Հանրապետության կառավարության որոշման և Բելգիայի Թագավորությունում Հայաստանի Հանրապետության դեսպանությանը կից պաշտպանության հարցերով կցորդի հաստիք սահմանելու մասին» Հայաստանի Հանրապետության վարչապետի որոշման նախագծերի վերաբերյալ դիտողություններ և առաջարկություններ չունենք:

	1.Չի ընդունվել:
Օրենքի միայն 10-րդ հոդվածի 5-րդ և 8-րդ մասերի, այլ ոչ թե նորմատիվ իրավական ակտի ամբողջ հոդվածի, գլխի, բաժնի կարգավորման համատեքստի, այն նորմատիվ իրավական ակտի դրույթների բովանդակային վերլուծությունն է հիմք հանդիսացել դիտարկմանը՝ վկայակոչված լիազորող նորմի՝ որպես  խնդրահարույց՝ ընդ որում, սահմանափակ մեկնա-բանությամբ:
Մինչդեռ Նորմատիվ իրավական ակտերի մասին օրենքի 41-րդ հոդվածի 1-ին մասի համաձայն՝ Նորմատիվ իրավական ակտի նորմը մեկնաբանվում է հաշվի առնելով նորմատիվ իրավական ակտն ընդունելիս այն ընդունող մարմնի նպատակը՝ ելնելով դրանում պարունակող բառերի և արտահայտությունների տառացի նշանակությունից, ամբողջ հոդվածի, գլխի, բաժնի կարգավորման համատեքստից, այն նորմատիվ իրավական ակտի դրույթներից, ի կատարումն որի ընդունվել է այդ ակտը, տվյալ նորմատիվ իրավական ակտով իրավահարաբերությունը կարգավորող իրավունքի ճյուղի սկզբունքներից:
Ինչպես նշված է եզրահանգման մեջ՝ Օրենքի 10-րդ հոդվածի 5-րդ և 8-րդ մասերի բովանդակային վերլուծությունից ակնհայտ է դառնում, որ օրենսդիրը մասնագիտացված միջազգային կազմակերպությունների համար նախատեսել է միայն ներկայացուցիչների հաստիք, իսկ պաշտպանության հարցերով կցորդների, ռազմական և առևտրական կցորդների հաստիքները նախատեսված են միայն օտարերկրյա պետությունների համար,  մինչդեռ օրենսդիրն իրավական նորմի հիմքում ի սկզբանե չի դրել այնպիսի իմաստ, որը տվյալ պարագայում, ողջամտորեն արդեն ենթադրվում է, քանի որ իրավական ակտի տեքստերը օբյեկտիվորեն չի կարող ընդգրկել բոլոր հնարավոր հարցերի պատասխանները, սակայն նորմի ընդհանուր տրամաբանությունից կարող է պարզ լինել, թե կոնկրետ իրավիճակում ինչ լուծում է տեսել օրենսդիրը:
Դիվանագիտական ծառայության մասին օրենքի կարգավորման համատեքստից մասնագիտացված միջազգային կազմա-կերպություններում ՀՀ պաշտպանության նախարարության ներկայացուցիչները հանդիսանում են ՀՀ ռազմական կցորդները կամ ՀՀ պաշտպանության հարցերով կցորդները: Մինչդեռ Հայաստանի Հանրապետության ներկայացուցիչը դա դիվանագիտական ներկայացուցիչն է՝ դեսպանը կամ մշտական ներկայացուցիչը /պատվիրակության ղեկավար կամ առաքելության ղեկավար/, ինչը, ինքնին, ակնհայտ է, քանի որ Օրենքում կիրառվում են նաև դիվանագետներ, դիվանագիտական ներկայացուցիչներ, օրենքի 10-րդ հոդվածի 5-6-րդ մասերում նշված ներկայացուցիչներ, ինչպես նաև Օրենքի նույն 10-րդ հոդվածի 7-րդ մասը նախատեսում է օտարերկրյա պետություններում ՀՀ դիվանագիտական ծառայության մարմնին կից Կառավարության որոշմամբ կարող են գործել ինչպես այլ կցորդներ, այնպես էլ ներկայացուցիչներ՝ այդ պայմանագրով սահմանված կարգով և պայմաններով:
Այսինքն՝ Հայաստանի Հանրապետության ներկայացուցիչը ներկայացնում է Հայաստանի Հանրապետությունը, և ոչ թե ՀՀ պաշտպանության նախարարությունը կամ զինված ուժերը:
Հարկ է նշել, որ նկատի ունենալով, որ իրավական նորմերի մեկնաբանման գործընթացը մեխանիկական չէ, այն իրավական բնույթ ունի և չի կարող սահմանափակվել զուտ լեզվական գործիքներով, ուստի իրավական նորմերի մեկնաբանման պարագայում տեքստի և իրավունքի մրցակցության կամ բախման դեպքում, մեր խորին համոզմամբ, գերակայությունն անվերապահորեն իրավունքի կողմն է:
Միաժամանակ Նորմատիվ իրավական ակտերի մասին օրենքի 42-րդ հոդվածի համաձայն՝ Նորմատիվ իրավական ակտի պաշտոնական պարզաբանումը նորմատիվ իրավական ակտի դրույթների իմաստի պարզաբանմանն ուղղված գործընթաց է՝ դրանց ոչ բավարար հաստակության, տարաբնույթ ընկալման, ինչպես նաև նորմատիվ իրավական ակտի կիրառման բնագավառում ծագած հարցերի պարզաբանման անհրաժեշտության դեպքում: Ուստի, նկատի ունենալով, որ Օրենքի վերաբերյալ պաշտոնական պարզաբանումը կարող է տալ ակտը կիրառող պետական կառավարման համակարգի մարմինը, ինչպիսինն է ՀՀ արտաքին գործերի նախարարությունը՝ որպես դիվանագիտական ծառայության մասին օրենքի վերաբերյալ պաշտոնական պարզաբանում տալու պետական կառավարման համակարգի մարմին, միայն վերջիննս է լիազորված և կարող է տվյալ հարցի վերաբերյալ ներկայացնել պաշտոնական պարզաբանում՝ համապատասխան դիմումի հիման վրա՝ ըստ անհարժեշտության :
Բացի այդ ՀՀ կառավարության 2024 թվականի փետրվարի 15-ի N 221-Ա որոշման համաձայն՝ ՆԱՏՕ-ում /միջազգային կազմակերպություն/ ՀՀ առաքելությանը կից արդեն գործում է ՀՀ պաշտպանության հարցերով կցորդ, իսկ Միավորված ազգերի կազմակերպությունում ՀՀ մշտական ներկայացուցչությանը կից ՀՀ պաշտպանության հարցերով կցորդի մասին նախագծի վերաբերյալ ՀՀ արդարադատության նախարարության կողմից վերը նշված նկատառումները և դիտարկումները չեն ներկայացվել:
2. Ընդունվել է: 
Հիմնավորումները համապատասխանեցվել են, իսկ ինչ վերաբերում է համատեղության կարգով նշանակմանը, սույն որոշումների ընդունման արդյունքում կսահմանվեն, որ գործում են Բելգիայի Թագավորությունում և Եվրոպական միությունում ՀՀ պաշտպանության հարցերով ռազմական կցորդներ և կստեղծվեն համապատասխան հաստիքները, դրանից հետո նոր ՆԱՏՕ-ում ՀՀ պաշտպանության հարցերով կցորդին, համատեղության կարգով Բելգիայում և Եվրոպական միություն պաշտպանության հարցերով կցորդ նշանակելու մասին ՀՀ վարչապետի որոշման նախագիծը  պաշտպանության նախարարության կողմից կներկայացվի Վարչապետի քննարկամանը և հաստատմանը:
ՀՀ պաշտպանության հարցերով կցորդին համատեղության կարգով նշանակելու վերաբերյալ Օրենքում համապատասխան իրավական հիմքեր բացակայության առնչությամբ հարկ ենք համարում նշել, որ  Օրենքի 11-րդ հոդվածի 5-րդ մասի համաձայն՝ Հայաստանի Հանրապետության դեսպանությունը և միջազգային կազմակերպությունում Հայաստանի Հանրապետության մշտական ներկայացուցչությունը Հայաստանի Հանրապետության միջազգային պայմանագրերով սահմանված կարգով և պայմաններով կարող են միաժամանակ հավատարմագրվել մեկից ավելի օտարերկրյա պետություններում և միջազգային կազմակերպություններում:

3.Ընդունվել է:

	3. Ֆինանսների նախարարություն
	16.02.2025թ.

	
	№ 01/34/2911-2025

	ՀՀ կառավարության և վարչապետի որոշման նախագծերի վերաբերյալ դիտողություններ և առաջարկություններ չկան:
	Ընդունվել է:


	4. Անվտանգության խորհրդի գրասենյակ

	10.02.2025թ.

	
	№/33.13/4174-2025

	ՀՀ կառավարության և վարչապետի որոշման նախագծերի վերաբերյալ նկատառումներ չկան:
	Ընդունվել է:


	5. Ազգային անվտանգության ծառայություն
	12.02.2025թ.

	
	№ 11/163

	ՀՀ կառավարության և վարչապետի որոշման նախագծերի վերաբերյալ առաջարկություններ չկան:
	Ընդունվել:

  1.  ???????   ???????   ??????????????  13.02.2025 ? .  

  №   1111/ 8034 - 2 5  

